
Макалада Кыргызстандагы социалдык-экономикалык 

өзгөрүүлөрдүн шартында окуучуларды айыл чарба кесип-

терин тандоого даярдоонун актуалдуулугу белгиленген. 

Мына ушуга байланыштуу окуучуларды кесип тандоого 

даярдык жөнүндөгү түшүнүк аныкталган. Окуучуларды 

айыл чарбасындагы кесипти компетенттүү кесип тандап 

алуусун камсыз кылууда моделдештирүү мааниге ээ болот. 

Модель окуучунун инсанын өнүгүүсүнүн мейкиндигин анык-

таган татаал система катары бааланган. Илимий булак-

тарга жана педагогикалык практикага таянуу менен мек-

тепте класстан тышкаркы иштерде кесип тандоого даяр-

доонун теориялык модели аныкталган. Моделдештирүү 

мектептеги окуу тарбия ишинде окуучунун шыгын, жөн-

дөмүн, жеке кызыгуусун жана айыл чарбасындагы мук-

таждыкты эске алып, аны бул багытта компетенттүү 

кесип тандап алууга даярдыгын камсыз кылууну максатын 

көздөйт. Моделде методологиялык, концептуалдык-мак-

саттык, мазмундук, иш-аракеттик, баалоочу-жыйынтык-

тоочу структуралык компоненттери жана алардын маз-

муну жана аларды ишке ашыруунун этаптары берилген. 

Негизги сөздөр: кесип тандоо, кесипке багыт берүү, 

компонент, методология, модель, моделдештирүү, мазму-

ну, иш-аракети, баалоочу-жыйынтыктоочу. 

В статье отмечена актуальность подготовки школь-

ников к выбору профессии сельском хозяйстве в условиях 

социально-экономических изменений в Кыргызстане. В свя-

зи с этим определено понятие о готовности к выбору про-

фесии. Моделирование имеет важное значение в подготов-

ке учащихся компетентному выбору профессии в сельском 

хозяйстве. Модель оценивалась как сложная система, оп-

ределяющая пространство развития личности школьника. 

На основе анализа научных источников и педагогической 

практики выявлена теоретическая модель по формирова-

нию готовности выбора профессии во внеклассной работе. 

Моделирование направлено на подготовку учащихся к  

компетентному выбору профессии в ходе учебно-воспита-

тельной работы в школе с учетом своих способностей, 

личных интересов и потребностей в сельском хозяйстве.  В 

моделе представ-лены методологические, целевые, содер-

жательные, действенные, оценочно-итоговые структур-

ные компоненты, содержание и этапы реализации. 

Ключевые слова: выбор профессии, профессиональ-

ная ориентация, компонент, методология, модель, модели-

рование, содержание, действие, оценочно итоговые. 

The article notes the relevance of preparing school stu-

dents for the choice of a profession in agriculture in the context 

of socio-economic changes in Kyrgyzstan. In this regard, the 

concept of readiness for choosing a profession is defined. 

Modelling is important in preparing students for the competent 

choice of profession in agriculture. The model was evaluated as 

a complex system that determines the space of development of 

the school student personality. Based on the analysis of scientific 

sources and pedagogical practice, a theoretical model has been 

identified for the formation of readiness to choose a profession 

in extracurricular work. The modelling is aimed at preparing 

students for the competent choice of profession in the course of 

educational work at school, taking into account abilities, perso-

nal interests and needs in agriculture. The model presents me-

thodological, target, meaningful, effective, evaluation-final 

structural components, content, and implementation stages.  

Key words: choice of profession, professional orientation, 

component, methodology, model, modeling, content, action, esti-

mated totals. 

Өлкөбүздө кабыл алынган «Кыргыз Республика-

сында жаштарга кесиптик багыт берүүнүн систе-

масын өнүктүрүүнүн концепциясында» (28-сентябрь 

2016-ж.) окуучулардын жеке өзгөчөлүгүн жана эмгек 

рыногунун талаптарын эске алып аларды аң сезимдүү 

кесип тандап алууга даярдоону жакшыртуу маселеси 

баса белгиленген [2]. «Кыргызстанды 2040-жылга 

чейин өнүктүрүүнүн стратегиялык багыттарында» 

айыл чарбасында инновациялык технологияны кол-

донуунун негизинде өнүктүрүү менен өлкөнүн азык-

түлүк коопсуздугун камсыз кылуу каралган [1]. Бул 

социалдык-экономикалык милдеттерди чечүү өз кезе-

гинде келечектеги айыл чарбасынын квалифика-ция-

луу даярдыгы бар кесип ээлерин мектеп партасынан 

баштап даярдоо маселесин күн тартибине коет. Айыл 

чарба эмгекчилеринин катарын толуктоодо мектеп 

бүтүрүүчүлөрү негизги резерв болуп саналат. Мына 

ушул жагдай айыл мектебинин социалдык ролун жо-

горулатып, окуучуларды кесип тандап алууга даярдоо 

ишинин натыйжалуулугун арттырууну талап кылат 

[14]. 

Илимий адабияттарда «даярдык» жана анын түр-

лөрү көрсөтүлгөнү менен деген анын бир маанидеги 

түшүндүрмөсү жок. Активдүү эмгекке даярдык жө-

нүндөгү түшүнүк психологиялык, социологиялык 

жана педагогикалык категория катары бааланат.  

Психологиялык адабияттарда «даярдык» проб-

лемасы инсандын сапаттары жана белгилүү ишти ат-

карууга муктаждыгын канааттандырууга болгон ба-

гыт катары берилген [6; 7; 9].   

Социологиялык адабияттарда бул түшүнүк со-

циалдык татаал иш аракеттердин түрлөрүн система-

лык жөнгө салуунун механизми менен байланышкан 

[3; 8]. 

Педагогикалык адабияттарда даярдык «иш ара-

кеттеги позитивдүү натыйжа түзүүчү система, жаг-

дай», «белгилүү жөндөмдүүлүктүн болушу» катары 

каралган. М.И. Дьяченко, «даярдык бул кандай гана 

иш болбосун аны ийгиликтүү аткаруусунун биринчи 

фундаменталдык шарты. Иш аракетке даярдыктын 

абалы керектөөлөр жана мотивдер (же адамдын ал-

дына койгон аң сезимдүү милдети) менен аныкталат» 

– деп эсептейт [5, 38-б.]. 

С.Н. Чистякова кесип тандоого даярдык жөнүн-

дөгү түшүнүктү инсандын өзүнүн индивидуалдык өз-

гөчөлүктөрүн («МЕН» образын) таанып билүүсү, ке-

сиптерди талдай алгандыгы жана мына ушул эки би-

лимди салыштыра билүү жөндөмдүүлүгү деп эсеп-

тейт [15].  

А.Д. Сахаров кесип жөнүндөгү билим кесип тан-

доодогу даярдыктын структурасынын башкы компо-

ненти боло тургандыгын белгилеген [10]. Ал эми А.А. 

Шибанов кесипти тандоого даярдык деген түшүнүктү 

адамдын «…биринчиден, эмгек коомдук милдет экен-

дигин ачык түшүнүүсү, экинчиден, тандап алган ке-

сиби боюнча ким болуу керек, кандай болуу керек, 

эмне кылат, кесип дене тарбиялык, психологиялык, 

моралдык-этикалык жактан кандай талаптарды коет 

деген түшүнүктөрү болуп, өзүнүн күчүн, мүмкүнчү-

лүгүн туура билүүсү» - деп эсептейт [16, 20-21-бб.].  

Демек, даярдык – негизинен окуучунун кесипти 

аң сезимдүү тандоого карата теориялык, практикалык 

жана психологиялык жактан даярдыгы менен мүнөз-

дөлөт.  

Окучуну кесип тандоого даярдоо маанилүү педа-

гогикалык милдеттердин бири болгондуктан анын 

деңгээли мектептеги окуу тарбия ишинин натыйжа-

луулугун көрсөтөт. Изилдөөлөрүбүздүн натыйжасын-

да айыл мектебинин окуучуларын компетенттүү ке-

сип тандап алууга даярдоодо мааниге ээ болгон бир 

катар педагогикалык шарттарды (окуу тарбия иши-

нин айыл чарба багыттуулугу, этнопедагогикалык, 

окуучунун туруктуу кесиптик кызыгуусун калыптан-

дыруу, моделдештирүү ж.б.) аныктай алдык [11].  

Мына ошолордун арасында моделдештирүү со-

циомаданияттык мейкиндикте мектеп окуучуларына 

кесиптик багыт берүү ишин чагылдырган маанилүү 

педагогикалык шарттардын бири болуп саналат. Тө-

мөндө биз ушул маселеге кыскача токтоло кетмекчи-

биз.  

В.В. Давыдовдун пикири боюнча моделде кубу-

луштун маанилүү элементтери белгилик формалар 

түрүндө берилип, көрсөтмөлүү кабыл алууга, түшү-

нүүгө жардам берет [4]. Ал эми моделдештирүү окуу-

чунун шыгын, жөндөмүн, жеке кызыгуусун жана 

коомдук муктадыктарды эске алып окуучуларды ке-

сип тандоого даярдоо ишин долбоорлоого, анын тех-

нологиясын аныктоого, ар бир этабын туура уюшту-

рууга жардам берет.  

Теориялык булактарга, Республикасынын жал-

пы билим берүүнүн мамлекттик стандартына, респуб-

ликабыздын айыл мектептеринде жүргүзүлгөн изил-

дөөлөрүбүздүн натыйжаларына, илимий булактарга 

таянып, синергетикалык мамиле жасоонун принцип-

терин эске алып, методологиялык, максаттык, маз-

мундук, иш-аракеттик, баалоочу-жыйынтыктоочу 

блокторду камтыган моделди аныктай алдык [12; 13].  

Мектеп окуучуларын айыл чарба кесиптерин 

тандап алууга даярдоо сабактарда жана класстан 

тышкаркы иштердин системасында ишке ашат. 

Класстан тышкаркы иштерде кесиптик багыт берүү 

ишин моделдештирүүнүн натыйжалуулугун аныктоо 

үчүн республикабыздын мектептеринде изилдөө жүр-

гүздүк. Төмөндө, Нарын районундагы А.Табалдиев 

атындагы мектептин  мисалында маселени ачып көр-

сөтөлү. Изилдөөнүн алгачкы этабында окуучулардын 

Кыргызстандын айыл чарбасы, анын тармактары, 

илимий негиздери, эмгектин уюштуруунун формала-

ры, кесиптер жана аларга коюлган талаптар ж.б.у.с 



 

 

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 11, 2020  

199 

 

 

 

 

DOI:10.26104/NNTIK.2019.45.557 

маселелер боюнча билим деңгээлин аныктадык. Мы-

на ушул багытта берилген суроолорго 145 окуучунун 

21%ы толук, 58%ы толук эмес, 21%ы туура эмес жооп 

берди. 

Мына ушул жагдайды эске алып изилдөөнүн 

жүрүшүндө окуучулардын айыл чарбасындагы кесип-

терди тандоого даярдоодо мааниге ээ болгон класстан 

тышкаркы иштердин системасы (аңгемелешүүлөр, 

диспуттар, лекциялар, жолугушуулар, ролдук оюн-

дар, тренингдер ж.б.) жергиликтүү шартты, кошумча 

материалдарды ж.б.жагдайларды эске алуу менен тө-

мөндөгүдөй моделдин негизинде өткөрүлдү.  

Алгач окуучуларга кесиптик багыт берүү ишине 

ишине инсанга багытталган, социалдык-экономика-

лык жана компетентүүлүк мамиле жасоого негиздел-

ген моделдин методологиялык блогу түзүлүп, айыл 

мектебинде окуучуларга кесипке багыт берүүнүн 

концептуалдык негизи, максаты жана ага ылайык кел-

ген мазмуну аныкталды.  

Аныкталган максаттык блок – класстан тыш-

каркы иштерде окуучулардын сабактарда алган тео-

риялык билимин практика менен байланыштырып те-

реңдетүүнү, туруктуу кесиптик кызыгуусун жана аны 

тандоонун мамиле - мотивдерин, айыл чарбасындагы 

кесипти тандоого даярдыктын репродуктивдик, база-

лык, чыгармачыл деңгээлдеги компетенцияларын ка-

лыптандырууну көздөдү.   

Мазмундук блок – класстан тышкаркы иштер-

дин системасында окуучулардын сабактарда алган 

теориялык билимин тереңдетүүгө багытталган ко-

шумча материалдар аныкталды.  Айыл чарбасы менен 

байланышкан кошумча материалдар окуучулардын 

атайын билимдерге, эмгектик билгичиктерге жана 

көндүмдөргө ээ болуусунда, кесиптер жөнүндө маа-

лыматтарды өздөштүрүүсүндө, кесиптик кызыгуусун 

калыптандырууда мааниге ээ болот. 

Мына ушул 3 блок такталган соң иш аракеттик-

технологиялык блокто кесиптик багыт берүүнү иш-

ке ашырдык. Бул блок технологиялардын комплекси 

менен мүнөздөлүп, өзүнө диагноздоону, прогноздоо-

ну камтыйт. Кесипик багыт берүү ишинин натыйжа-

луулугун арттыруу үчүн окуучулардын кесип тандоо-

до мааниге ээ боло турган билимдери, түшүнүктөрү, 

кызыгуусу, мотивдери жана аны тандоого даярды-

гынын деңгээлдери диагноздолуп аныкталды. Мына 

ушул натыйжаларды эске алуу менен иштин мазму-

нун конкреттештирип, окуучулардын компетенттүү 

кесип тандоого даярдыгын калыптандырууга тааси-

рин тийгизген педагогикалык шарттарды аныктап, 

алына турган натыйжаны прогноздоп, алгылыктуу 

форма, методдорду жана каражаттарды тандап кесип-

тик багыт берүү ишин жүргүздүк. 

Баалоочу-жыйынтыктоочу блокто – класстан 

тышкаркы жүргүзүлгөн иштердин соңунда окуучунун 

Кыргызстандын айыл чарбасы, анын тармактары, 

өнүгүү перспективасы, андагы кесиптер, аларга коюл-

ган талаптар жеке сапаттары, туура кесип тандоонун 

адам жана коом үчүн мааниси жөнүндө түшүнүктө-

рүн болгондугун аныктай алдык. Мына ушул маселе-

лер боюнча окуучулардын 64% пайызы толук, 27%ы 

толук эмес, 9% үстүртөн аз гана жооп жаза алышкан. 

Бул көрсөткүчтөр алардын кесип тандоого даярдыгы-

нын калыптангандыгынын деңгээлинин бир кыйла 

жогорулагандыгын, моделдештирүүнүн натыйжалуу-

лугун чагылдырат.  

Демек, окуучуларды айыл чарба кесиптерин 

компетенттүү тандап алууга даярдоодо кесиптик ба-

гыт берүү ишин моделдештирүү маанилүү педагоги-

калык шарт болуп саналат. Анткени, моделдештирүү 

кесиптик багыт берүү ишинде коюлган максатты иш-

ке ашыруу үчүн зарыл болгон жагдайларды, алгылык-

туу форма жана методдорду, мазмунду, каражаттарды 

аныктоого жана аларды колдонууга мүмкүнчүлүктөр-

дү түзөт.  

